
Yech galo kwa'n mixé'l San
Per

¢Ma go wech no bizan, men che'n Jesukrist?

1 Na Per; Jesukrist mizo da nak da tu apost
che'n Me; kixéla yech re' lo ré go xa' ngule Dios
gak men che'n, ré go xa' nguzé'b zit ré lazh ré
men re": lazh men Ponto, lazh men Galacia, lazh
men Capadocia, lazh men Asia, mbaino lazh men
Bitinia. 2 Ni naga ko Dios yizhyuo re’, 1&' Dios Xuz
be ngule la go, no mixé'l Me Sprit che'n Me nguio
laxto' go par gak go nab tsa par 1€' Me, no par gon
go ro' Jesukrist, Me mitsumbe go kun ren che'n
Me. Kina'ba lo Dios, gaknu Me go lo ré kwa'n,
mbaino par zi go nazhon.

Kimbéz be ruban be nela nguruban Jesukrist ga’

3 Nal di'zh be nazhon Dios, Xuz Jesukrist, Me
nile’ mandad be. Por dox nilats laxto' Me be,
mile' Me nak be tu men nela tu mé'd laore ngol
ga' yizhyuo re' por nguruban Jesukrist, nes par
dub kimbéz be yizhyuo re', nane be, 1&' be kinu
yalnaban par dubta'. 4 No 1é' yalnaban kwa'n
kinuchao' Me lo yibé' par be re’, nayot loxe, no ni
nayo ni tu kwa'n gat nambe loi, mbaino par dubta’
di' yalnazhon che'ne. 5 No por fiila go widi'zh
che'n Dios, kuze' nikina Me go kun yalnazhon ro
che'n Me, par gal go yalnaban par dubta' kwa'n
kinuchao' Dios par go, no kwa'n kuxo'b Dios al tich
zhé lult.

6 Kuze', dox bizak laxto' go, ter nzho or niwin
laxto' go por nayax kwan nizak go yizhyuore', per
nadi'te xche. 7 Or nided go lo ré kure', kizenbe'
Dios go (kiwi' Dios xmod nak go) par nabei chi
walika fiila go widi'zh che'n Me. Kwa'n fiila go Dios
re', mas tsake lo or kwa'n fio nilox, ter nidede lo ki
par nzhake viv or; sa'ta’ nak or niwi' Dios, walika
filagowidi'zh che'n Me, orze' di'’zh Me wen por go,
ne' Me kwa'n nazhon ka' go, mbaino le' Me gak go
men dox tsak or ruxo'b Jesukrist yizhyuo re'.

8 Lé' go nazhi' Jesukrist ter nanganet go Me; no
nila go Me ter gat niwi't golo Me, mbaino dox nizak
laxto' go, haxta ni nane go xmod di'zh go kure' por
dox nazhone. 9 Por se'gaka fiila go Jesukrist lo ré
kwa'n nizak go, nzhazhinla gal go yalnaban kwa'n
kinu Dios par go, kuze' dox nizak laxto' go.

10 Dox nzhala, wenawen ngurél ré xa' midi'zh
por Dios, nabei xmod nak yalnazhon che'n Dios
kwan nzadnu yalanaban par dubta’, mbaino
midi'zh bixa' kwa'n ne' Dios gal go por nazhi' Me
go. 11 Nzho Sprit che'n Krist laxto' bixa', no kuze'
milu'i lo bixa', 18" Krist dox zakzi, per or ded ré
kure', dox ré kwan nazhon gak. Ngokla bixa'
ngane bixa' cho xa' re' mbaino pok gak ré kure',
12per milu' Sprit che'n Dios lo bixa', kwa'n midi'zh
bixa'gatlé't par1é' bixa'i; par go milu' Diose. Kure'
nak widi'zh nazhon kwa'n milu' mas men lo go,
ré xa' mixé'l Sprit che'n Dios, mbaino Dios mixé'l
Sprit che'n Me lo ré men re'. No haxta ré ganj
che'n Dios, dox nzhakla bixa', ne bixa' xmod nak
ré kure'.

Ban go nambe lo Dios

13 Kuze', wenawen bile' go xigab xmod le' go
kwa'n fial; gok go menaye; nab tsa bile' go xigab
por kwa'n ne' Dios ka' go por nazhi' Me go, or
ruxo'b Jesukrist xtu wélt. 14 Kuze' bin go ro' Dios;
nale'tra’ go kwa'n nzhakla kwerp che'n go, nela
xmod miban go nzhala, or naga libe' go Dios; 15fial
biban go nab tsa par Dios, no gok nambe laxto'
go lo ré kwa'n, porke sa' nak Dios, Me ngurezh go
par gak go men che'n Me. 16 Se' nzobni' lo Yech
che'n Dios: “Giubchi go lo ré kwa'n gat 1é', porke
nangagota' ré kuba'.” 17 No chi nzhab go: “Pa” lo
Dios, Me gat nibet men or nigobe' Me xmod nak
kwa'n nile' kad bixa', naki'n zheb go ne go Dios,
dub nak go par yizhyuo re’, nela tu men zit ga'.
18 Naya'lt laxto' go, Dios ngulo’' go lo ré kostumbr
nazu't kwa'n mila' ré xuz go; wenawen nane go,
Dios ndix, gat 1é't kun or no ni gat 1&' kun plat
kwa'n fio nilox, par nguro' go lo ré kuba'; 19 Dios
ndixe kun yub ren kwa'n dox tsak che'n Krist; or
ngut Me lo Dios nela tu mbékxi'l gat nanut mbaino
dub ma wen. 20 Ni naga yuxkwa' yizhyuo, 1é'
Krist nak la di'zh gat por be; per haxta ré zhé lult
ngwaxo'b kure' nes par yabe wen. 21 Por Jesukrist,
fiila go Dios; no 1é' Dios mile' nguruban Krist, orze'
miza' Dios yalnazhon ka' Me. No por fiila go Me,
nane ka go 1é' go gal kwa'n kinu Dios par go. 22No
nal, por ngwayila go Jesukrist, mia'n nambe laxto'
go, nes walika chizhi' go tu go no kun xtu go, por
nak go men che'n Jesukrist. Kun dub la go, bile'
goi. 23 Nal, nak go nela tu mé'd laore ngol ga', no
gat 1é't por xuz go xa' fio nzhate; kure' ngok por
widi'zh che'n Dios, kwa'n kinu yalnaban no kwa'n

nzho par dubta’; 24 porke se' nzobni' lo Yech che'n

Dios:

Ré men yizhyuo re’, nak bixa' nela yix nayé' ga'.

No ré kwa'n nile' bixa' nake nelaré ye' che'n ré yix
naye'ga'’;

nibizh yix no nzhab ré ye' che'ne,

25 per widi'zh che'n Dios, nzho par dubta'.

No widi'zh re' nak widi'zh nazhon kwa'n
midi'zh men lo go.

1Kuze' bila' go ré nak kwa'n gat 1é', nadi'zht go
kwa'n mbél, bidi'zh go kwa'n wali; no nawixt go
gap go kwa'n kinu xtu men, mbaino nadi'zht go
tich men. 2Mdas wen gok gonela tu mé'd laore ngol,
garga'l nzho mé'd chich; sa'ta’ bile' go kun widi'zh
che'n Dios, nala't goi par ro'b go lo che'n Dios, nes
gap go yalnaban par dubta'. 3Se' bile' go, chilé' go
walika une, nazhi' Dios go.

Jesukrist nak ke nazhon kwa'n niza' yalnaban

4 Guzubi go lo Jesukrist, Me nak ke nazhon
kwa'n niza' yalnaban. Ter nzhab ré men yizhyuo,
yent kwan zu' ke re’, per yub Dios ngulei mbaino
tsak doxe par1é' Me. 5> Nuska go nak nela ke kwa'n
kinu yalnaban ga'; fial bila' go kizuxkwa' Dios
yado' che'n Me kun go, plo nzho Sprit che'n Me,
nes par gak gonguléi' nab tsa par Dios, mbaino xa'
niza' gon kwa'n fio laxto' Dios, por niza' goi nela
xmod nzhakla Sprit che'n Dios, por nak go men
che'n Jesukrist, ¢ porke se' nzobni' 1o Yech che'n
Dios:
Lé'dangule tu men xid ré men yezh Sion,
xa're' nak nela tu ke galo laka,

tu kwa'n dox tsak lo Dios.
Mbaino ré men xa' yila widi'zh che'n xa' re’,

nayot tula bixa'.

7Par ré go xa' fiila widi'zh che'n Jesukrist, dox tsak
ke re"

Per par xa' gat fiilai,

nake nela ke kwannzhabréxa' nichao'yo',nazu't.
Per 1€'i ngok ke galo laka kwa'n nzen dub yo',

8 no nak ke re' kwa'n nirél xib men,

mbaino nile'i fiachin men. _ )
Ré men fiachin, nak la di'zh zak bixa' sa', por nile'

bixa' naya'lo widi'zh che'n Jesukrist.

Se'fial ban men che'n Dios _ .
9Per go nak tu ben men ngule Dios, mbaino nak

goré nguléi' che'n Dios, Jesukrist Me nak rey mizo
go nak goi; no nak go tu ben men nab tsa par Dios,
mbaino men tsa che'n Dios, par di'zh go ré kwa'n
nazhon che'n Dios, Dios Me ngulo' go lo nakao par
nzho go lo biani nazhon che'n Me. 10 Nela nzobni'

ka lo Yech che'n Dios:
Or galo, yent cho che'n men nak go,

per nal, men che'n Dios go;
nzhala ze', gat nilast laxto' Dios go,
per nal, nilats laxto' Me go.

Bilu' go, walika men che'n Dios go

11 Ré go wecha, xa' nazhi' da; dox kina'ba lo
g0, go nak nela tu men zit ga' par yizhyuo re’;
nal bika'n go lo ré kwa'n nzhakla kwerp chen
go. Nale't goi, porke ré kure' nayi' par yalnaban
kwa'n mine' Dios ka' go. 12 Biban go wen xid ré
men yizhyuo, ter nidi'zh bixa' tich go nela tich ré
men nakap ga'. Or nine bixa' nile' go kwan wen,
orze' 1é' bixa' di'zh nazhon Dios, zhé kwa'n kube'



1 San Per 2:13 vi 1 San Per 2:23

Dios xmod gak kun kad men yizhyuo. 13 Por nak
go men che'n Jesukrist, fial gon go ro' ré men xa'
nile' mandad yizhyuo re'; ro' gobier, 14 mbaino ro'
ré gostis, xa' nzhin por gobier, par zakzi ré men
nakap; no 1é' ré men wen, wi' bixa' wen lo. 15 Dios
nzhakla le' go kwa'n wen, par tsao' goro' ré xa' gat
nzhont ro' Dios, no ro' ré xa' nayao' yek lo kwa'n
wen, orze' ni tu kwa'n gat 1é' di'zh bixa' nak go.
16 Gok go tu men xa' yent kwan ka lo go, per gat1é't
par ban goi nela xmod nzhakla goi; biban go nela
men nguzi' Dios ga', porke 1&' Me nile' mandad
go. 17 Biwi' go wen lo ré men, no bichizhi' go ré
wech go no bizan go, men che'n Jesukrist; mbaino
bizheb go lo Dios, no bin go ro' gobier mbaino ro'
ré men che'n xa'.

Se'fial le'ré mos

18 Ré go xa' nak mos lo xtu men, naki'n gon go
ro' xa' nile' mandad go, gat1é't nab ro' xa' wen gon
g0, xa' niwi' kwa'n naki'n go; nu ska ro' xa' nakap
bin go, xa' nizakzi go lo zhi'n; 19 porke Dios le' ya
be wen chi nixek be nizakzi be, ter gat nzhapt be
dol, por nane be, nak be men che'n Jesukrist. 20No
chi zakzi men go por nzé'b xki go, ¢kwan le' go gan
or nixek go or nilinu men go sa'? Per or nixek go
nizakzi men go por nile' go kwa'n wen, kuba'se
tsak lo Dios orze'. 21 No por kure' ngurezh Dios
go, mbaino por ré kwa'n nzé'b xki go nguzakzi
Jesukrist, par milu' Me xmod fial le' go or zakzi
men go. 22 Nangale't Me ni tu kwa'n gat 1é', no
lalta' nangakidet Me ni tu men. 23 No or nde men
Me, nangakabro't Me; no or mizakzi men Me, ni
tu widi'zh nayi' nangaro't ro' Me; tutsa ya' Dios

mila' Me réi, Dios Me nigobe' xmod fial kun kad
men. 24 Kun yub kwerp che'n Krist, ndix Me ré
kwa'n nzé'b xki be, or ngut Me lo krus. Nguzak Me
kuba'parla'be tuliré kwan gatlé', mbaino ban be
nab tsa xmod nzhakla Dios. Por ré plo miwe' Me,
mile' miak be. 25 Galo laka, ngok go nela mbékxi'l
nguzuwan ga', per nal 1é' go miéék lo Krist, Me nak
nela tu baxtor ga', par kina Me go.

3

Se'flal ban go kun tsa’' go

1Se'ska ré go una', go xa' kinu tsa'; bin go ro' tsa'
go. No chi xa' nak tsa' go gat fiilat widi'zh che'n
Dios, per or ne xa', 1é' go nzhon ro' xa', orze' por
gonzho rriez, 1é' xa' yila Dios, 2 porke niwi' xa', gat
lokt go (gat bolt go), menaye go, mbaino nado' go
lo xa'. 3 Gat fialt zo go dox nabe: dox kuxkwa' go
yichyek go, dox gap go ré kwa'n or, o dox lar wen
nzhak go. 4 Mdas fial wi' men lo go por xmod nak
laxto' go, porke tu una' nado' laxto', mbaino yent
kwan fia la xa' lo ré kwa'n nizak xa'; una' re'se’
dubta' chul xa', mbaino dox tsak xa'lo Dios. > Sa’
ré una'nzhala, xa' miban nab tsa par Dios, mbaino
tugakalo Dios miwi' bixa'; miwi' menloré una're’,
1é'biuna’' nado', no mbin bixa' ro' xmiyi' bixa'. 6 Sa'
ngok Sar, tu una' tiemp; ngok nado’' xa' no mbin xa'
ro'tsa'xa' Abraham, mbaino nunzhab xa'lo miyi':

“Lu xa' nile' mandad da.” Ben che'n una' re' nzé
go, chilé' go le' kwa'n wen dubta' no nayat laxto’

go lo wanei kwan gab xmiyi' go limu xa' go.

7 Se'ska go miyi', go xa' kinu tsa’; biwi' laka go
xmod fial ban go kun una’ che'n go. Bikina go una/,
1é' una' mas nada (delikad) lo go, mbaino por nu

ska una' gal yalnaban kwa'n nayot lox, kwa'n ne’
Dios gal go. Sa' bile' rop tsa' go par niyent kwan ka
or na'b go lo Dios.

Se'fial banré men che'n Jesukrist

8 Lult kwa'n nin lo go; lal bile' go xigab, bilats
laxto' go wech go, men che'n Jesukrist, no bichizhi'
go bixa'; no bizine laxto' go bixa' mbaino gok go
nado', tu go kun xtu go. 9 Nale't gonakap lo xa' nile'
nakap lo go, no ni nadi'zh go nakap lo xa' nidi'zh
nakap lo go; mas wen guna'b go gaknu Dios men
re', porke ngurezh Dios go par gal go ré yalnazhon
che'n Me, 10 porke se' nzobni' lo Yech che'n Dios:
Xa' nzhakla ban wen, mbaino ne xa' zhé nazhon,
fial ka'n xa', naro'tra’ ré widi'zh nakap ro' xa',
mbaino naké't xa' mbél.
11Noro'xa'loré kwa'n gat1é',

mbaino le' xa' nab tsa kwan wen.
No zilita' le' xa' ya'n xa' wen kun ré men,

12 porke nikina Dios ré men nile' kwa'n nzhakla
Me,

mbaino nzhon Dios kwam nina'b bixa' lo Me.

Per ré men nile' kwa'n nakap,

nalat Dios gak ré kwa'n nzhakla bixa'.

13 Yent cho le' nakap lo go chi xo'byek go le' go
kwa'n wen. 14 Per chi kinkitla yo tu men zakzi
go por nile' go kwa'n nzhakla Dios, orze' dox wen
ya go le' Dios, no yent kwan ya laxto' go or gakla
bixa' che'b bixa' go, mbaino ni nazheb go lo bixa'.
15Méas wen biwi' go lo Dios kun dub laxto' go, 1€' go
nane ka, nab tsa 1é' Me nazhon; no nu zilita' gok
go natsin par kab go lo men xa' ne lo go: “;Chon
nab tsa lo Jesukrist niwi' go?” 16 Per or kab go lo
bixa', bile' goi kun di'zh nado' mbaino wen biwi'

go lo bixa'. Biban go nambe lo Jesukrist, nes par
yent kwan zi go nak go, par tula ré xa' nidi'zh
nakap nak go por niwi' go nab tsa lo Jesukrist.
17Mds wen zakzi men go por nile' go kwa'n wen,
chi sa' nzhakla Dios, ke zakzi men go por nile’
go kwa'n gat 1&'. 18 Nuska Jesukrist, tutsa wélt
nguzakzi Me, par dubta’' ndix Me ré kwa'n nzé'b
xki ré men; yent cho dol nzhap Me, per ngut Me
por ré men nzé'b xki, nes par wei' Me be lo Dios.
Mbit men Me, per nguruban Me por Sprit che'n
Dios. 19 No nu, por Sprit che'n Dios, ngwa Me
le'n gabil plo nayao'yo' ré sprit, par ngwadi'zh Me
widi'zh che'n Dios lo bixa'. 20 Ré sprit nayao'yo'
re' nak ré xa' ngok nayi'lazh lo Dios; mbaino dox
ngokla Dios ngala' bixa' ré kwa'n nak bixa' dub
tiemp kichao' Noé yo'ya. Le'n yo'ya ze' Xon tsa
men mia'n naban, nangat le'n nits. 21 Ré nits re'
nak par ne men, xmod niro' men lo kwan nzé'b
xki men or nzhakléi' men le'n nits. No or nile'
men kure', gat 1é'ta' par niro'be'd mene; 1é'i nizu'
par na'b men lo Dios, tsimbe Me men lo ré kwa'n
nzé'b xki men lo Me, nes par yentra' kwan zi bixa'
nak bixa' lo Me. Mbaino nu por nzhakléi' men
le'n nits, 1é' men ruban or gat men, por nguruban
Jesukrist. 22 Nkili Me yibé', plo nzob Me lad direch
che'n Dios. Dizde ba', 1é'gaka Me nile' mandad lo
ré ganj, mbaino lo ré sprit xa' nzho lo yibé' no lo
ré sprit xa' nzho yizhyuo.

4

Ban be xmod nzhakla Krist .
INela nguzakzi Krist dub miban Me yizhyuore',

se'ta’ fial la' go zakzi go, porke or nizakzi go por

nile' go kwa'n nzhakla Dios, kuba' le', nagaklatra’
go le' go kwa'n gat 1é', 2 nes par dub ban ra'
go yizhyuo re', nale'tra’ go kwa'n nzhakla kwerp
che'n go, orze' 1€' go ban nab tsa xmod nzhakla
Dios. 3 Dox xche miban go nela xmod naban ré
men yizhyuo nal re'; go miyi' nguzen go cho la
una'’; no go una' nguzen go cho la miyi', mile' go
dike kwa'n nzé la go, ngu' goi haxta mite'd go yé'l,
orze' ngo't go kun tu men xtu men or nzhal lani
che'n ré winab che'n go. 4 No ré men, xa' nile'
kure', xe fia'n bixa' niwi' bixa' lo go por gat nibin
ra' go kun 1é' bixa', orze' nidi'zh bixa' nakap lo go.
5 Per 1€ bixa' te'd kwent lo Dios por ré kwa'n nile'
bixa', porke 1&' Dios nzo la par gab Me xmod gak
kun kad men, men nabane o men ngute. ¢ Kuze'
haxtaloré men ngutlamidi'zh Jesukrist xmod gap
men yalnaban par dubta' kun Dios. Ter ngut bixa'
nelanzhat ka ré men, per por Sprit che'n Dios, gak
ban bixa' par dubta' nela Dios ga'.

7No nal, gax la nzhazhin zhé lox yizhyuo; kuze'
wenawen bile' go xigab kwan le' go, no bika'n go
lo ré xigab gat 1é', par gak na'b go lo Dios zilita'.
8 Mbaino kwa'n mads bile' go, walika bichizhi' go
tu go kun xtu go, nes par nazolia'zht go (le't go
naya') ya'l laxto' go ré kwa'n gat 1é't kwa'n nile'
go lo tu go kun xtu go. 2 Or ya'n men lizh go,
nazolia'zht go (le't go naya') za' goi. 10 No fial wi'
go xmod le' go kun yalnazhon kwa'n ndi'z Dios
ka' tuga' go por wen Me, par gaknu go men no ya
bixa' wen. 11 Chi xid go nzho tu men xa' nidi'zh
por Dios, fial di'zh xa'lo men nela xa nzhab Dios lo
xa'; no xa'nzhaknu men, fial le'xa'i kun yalnazhon

kwa'n miza' Dios ka' xa', nes par nazolia'zht xa' le'
xa'l. Lo ré kwa'n le' go, bile' goi kun yalnazhon
che'n Dios, nes par ré men di'zh nazhon Dios por
nak go men che'n Jesukrist. Lé'gaka Me Kkinu ré
yalnazhon, no Megaka nile' mandad par dubta'.
Sa' gake.

Nal xek be lo ré kwa'n nizak be por nak be men
che'n Jesukrist
12 Ré go wech no bizan xa' nazhi' da, or kided
go lo tu kwa'n nazhe'b nela or nided men xid bél
ga', nagabt go: “¢Kwan kure'?” Kuba' nzhak par
nizenbe' Dios go (niwi' Dios xmod nak go), nabei
chi walika fiila go Dios. 13 Mas wen bizak laxto'
g0 por nu go, kizak nela kwa'n une Jesukrist, dox
nguzakzi Me; no par dox zak laxto' go or ne go
yaxo'b Me xtu wélt, kun ré yalnazhon che'n Me.
14 Chi nidi'zh men nakap lo go por nak go men
che'n Jesukrist, wen nzha go orze'; kure' nilu’, 1é'
Sprit nazhon che'n Dios nzo zilita' kun go. Ter por
ré men nidi'zh nakap re', gat 18't fiét Jesukrist, per
por go, dox nazhon fiét Me. 15 Per chi zakzi go, gat
1é't por gut go mene, o por wa'n go, o por cho la xtu
kwa'n gatlé',nonigatlé'porlazhro’go (metich go)
che'n xtu mene. 16 Per chi nzho go kizakzi por nak
go men che'n Jesukrist, natulat go por kure'; mas
wen biza' go xkix 1o Dios por nak go men che'n Me.
17 Kuze' nin, 1&' zhé mizhin la, kube' Dios xmod
gak kun ré men yizhyuo, per galo laka kun ré men
che'n Me nguzublo Me. No chi nguzublo Dios kun
ré men che'n Me, orze', ;xkwan li'nu Dios ré men
xa' nanet gon ro' Me? 18 Nela xmod nzobni' ka lo
Yech che'n Dios:



1 San Per 4:19 xii 1 San Per 5:5

No chiré men xa' nzhon ro' Dios,
dox bid ne bixa' par gal bixa' yalnaban kwa'n

nayot lox.
Orze', ¢xmod yazé ré men xa' yent kwan nzhon,
nayi'lazh nzhon ré ley che'n Dios?
19 Kuze', ré go, or nizakzi men go, Dios ka nila'
nizak go sa'; no fal se'gaka bile' go kwa'n wen,
mbaino gulo go go ya' Dios, Dios Me ngulo ré
kwa'n nzho, mbaino Me nile' ré kwa'n nila' Me
di'zh.

S

Mika'b Per loré xa'nzo lo ré men che'n Dios
1 Nal nin lo ré go, xa' nzo lo ré men che'n

Jesukrist, porke nu ka da nzo lo ré men che'n
Jesukrist, mbaino unen xmod nguzakzi Me, no
nu por kimbéza nen ré yalnazhon che'n Krist or
yaxo'b Me xtu weélt; 2 kina'ba lo go, bikina go ré
men che'n Dios, ré xa' mika'b Dios lo go, nela or
nikina men ré mbékxi'l ga'; nazolia'zht go (le't go
naya') zo go lo bixa', no ni nale' goi por dimi; fial
guzo go lo bixa' por nzéi laxto' go, no nela xmod
nzhakla Dios. 3Nalinut go bixa' nela nilinu men tu
mos nado ga'; bile' pa' go par le' go kwa'n fial, nes
par nu bixa'le' xmod nak go. 4 Or ruxo'b Jesukrist,
Me nile' mandad ré baxtor, 1é' Me ne' tu koron zob
yek be, tu koron kwa'n dox tsak no yot loxe.

Mika'b Per mdsré kwa'n lo ré men che'n Dios
> No ré go xa' xi, bin go ro' ré xa' mas ngwagal lo
go; ré go, kun yalnado' bin go ro' tu go kun xtu go,
porke se' nzobni' lo Yech che'n Dios:
Dios nzo la par kin ré men niziyaa,
per nzhaknu Me ré men nado'.

6 Kuze', kun yalnado' guzubi ré go lo Dios, Me nile'
ré kwa'n nazhon; nes par le' Me gak go xa' tsak, or
niwi' Me fiale. 7 Bila' go le'n ya' Dios ré kwa'n nile'
nizob xigab yek go, porke yek Me nizob xigab por
go.

8 Wenawen biwi' go kwan le' go; porke €'
Mizhab, xa' niyi' nine go, nikizé nela tu mbe'zh,
xu' nibizhyé, kikwa'n cho gao. 2 Por nzo go wen
lo widi'zh che'n Jesukrist, bixek go lo ré kwa'n
nixé'l Mizhab lo go; bitsila go, gat 1é't nab go
nizakzi Mizhab; nu ska mas ré wech go, men che'n
Jesukrist, xa' nzhin ré plo, nizak ré kuba'. 10 Per or
lox zakzi go che'p, orze' 1é' Dios le' yo go nazhon,
no le' Me, nayot ro'ya' go nez che'n Me; mbaino
tsiro'b Dios la go, no zi go walika nazhon widi'zh
che'n Me kwa'n fiila go. Bitsila go, por nak go men
che'n Krist Jesus, 1&' Dios ngurezh go par ban go
lo yalnazhon che'n Me par dubta'. 11 Ré men fial
di'zh nazhon Dios, no 1é'gaka Me nile' mandad par
dubta'. Sa' gake.

Lult kwa'n midi'’zh Per
12 por Silvan, tu xa' nanen walika men che'n
Krist, miké'n pla widi'zh lo yech re'. Kika'ba lo go,
se'gaka bile' go kwa'n nzhakla Dios, no kilen par
naya'lt laxto' go, ré yalnazhon kwa'n mine' Dios
ka' go. Ré kuba' nilu', walika nazhi' Dios go. jGuzo
gowen lo kwa'n nazhi' Dios go re'!

13 Ré men che'n Jesukrist xa' nzhin lazh men
Babilonia, ré xa' ngule Dios nela go ga'; nu bixa'
nzhakla gon, ;chiwen ka go? Mbaino nu ska Mark,
xa'nak nela tu xga'na ga', nzhakla gon, ;chi wen ka
go?

14Kina'ba lo go, guzen go ya' ré wech go, uni' go
lo bixa' kun dub laxto' go. No kina'ba, le' Dios, zi
go chuldizdele'nlaxto' go, ré goxa' nak men che'n
Jesukrist. Sa' gake.



XV

Widi'zh che'n Jesukrist kwa'n kinu yalnaban
New Testament in Zapotec, Coatecas Altas
(MX:zca:Zapotec, Coatecas Altas)

copyright © 2013 Wycliffe Bible Translators, Inc.

Language: Zapotec, Coatecas Altas

Translation by: Wycliffe Bible Translators, Inc.

Zapoteco, Coatecas Altas [zca], Mexico
Copyright Information

© 2013, Wycliffe Bible Translators, Inc.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Zapotec, Coatecas Altas

© 2013, Wycliffe Bible Translators, Inc.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/zca
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

xvi

2014-04-30

PDF generated using Haiola and XeLaTeX on 11 Nov 2022 from source files
dated 29 Jan 2022
8463507e-7c54-5a9b-a15d-c9ae76b11b9e



	1 San Per

